
Udhëzime për garuesit: 

 

Për punimin e testit janë planifikuar 120 minuta. 

 

Gjatë zhvillimit të testit nxënësit mund të përdorin lapsin kimik të kaltër ose të zi dhe 

kalkulatorin. Nxënësit mund të përdorin SPE i cili është dhënë në test. Përdorimi i mjeteve 

tjera nuk lejohet. 

 

Përgjigjet dhe veprimet të cilat nuk janë shkruar me laps kimik nuk do të kontrollohen.  

 

Detyra (numër) Pikë 

1. 3 

2. 10 

3. 4 

4. 12 

5. 5 

6. 7 

7. 8 

8. 3 

9. 4 

10. 6 

11. 7 

12. 10 

13. 10 

14. 2 

15. 9 

Gjithsej  100 

1.  Majlindi në kuzhinën e vet imtësoi gjysmën e një lakre të vogël, të kuqe. Lakrës së 

imtësuar i shtoi 200 cm3 ujë dhe i përzjeu. Lakrën e kulloi me kulluesen për çaj.  Lakrën e 

mbetur në kulluese e ka hedhur, kurse lëngu i kulluar mund të shërbejë si indikator për acide 

dhe baza. Ngjyra e lëngut është vjollcë dhe varësisht nga mjedisi acid ose bazë, do të 

ndryshojë ngjyra e tretësirës.  

Majlindi pastaj përgatiti pesë tretësira në pesë gota: 

Gota 1: lëngu i kulluar i një limoni; 

Gota 2: një lugë e vogël sheqer e tretur në 50 cm3 ujë; 

Gota 3: një lugë e vogël e sodës së bukës e tretuar në 50 cm3 ujë; 

Gota 4: tretësirë e uthullës alkoolike; 

Gota 5: tretësirë e „Tok-tok‟ ( tretësirë për lirimin e tubave, tretësirë ujore e 

hidroksidit të natriumit 10% ). 

Nga çdo gotë Majlindi mori vëllime të njëjta të tretësirave të përgatitura dhe në secilën shtoi 

disa pika të indikatorit të përgatitur më parë. Ngjyrat në tretësira kanë ndryshuar në këtë 

mënyrë: gota nr. 1: rozë; gota nr. 2: vjollcë e çelur; gota nr. 3: e kaltër; gota nr. 4: rozë; gota 

nr. 5: e kaltër, pastaj e gjelbër, pastaj e verdhë.  

Duke marrë parasysh rezultatet e këtij eksperimenti plotësoni tabelat në vijim, që kanë të 

bëjnë me pjesët e shënuara në figurën 1.  

 

 

 

 

                                                                       Figura 1. 

 

 

 

 

 

pH________ 

tretësira është  ___________ 

 

pH________ 

tretësira është  ___________ 

pH________ 

tretësira është  ___________ 



6 
 

2. Në mostrat ( Figura 2.) është paraqitur tretja e bakrit në acide të ndryshme. Janë 

shqyrtuar reaksionet e bakrit me acid nitrik (të holluar dhe përqendruar) dhe acid klorhidrik. 

Eksperimenti ka treguar se bakri nuk tretet në acid klorhidrik në temperaturë të dhomës. Në 

mostrat me acid nitrik të holluar dhe të përqendruar është zhvilluar reaksioni. Varësisht nga 

përqendrimi i acidit, formohen oksidet e azotit me veti të ndryshme fizike dhe kimike në 

formë të gazrave. Nëse dini se një nga oksidet e azotit të formuar i takon grupit të oksideve 

neutrale, kurse oksidi tjetër ndihmon në dukurinë e “shiut acidik” dhe se është me ngjyrë, 

përshkruani ndryshimet të cilat kanë ndodhë në mostra.   

 

                               Figura 2. 

A) Në mostrën a) gjenden _____________________ , kurse reaksioni kimik i cili është 

zhvilluar në këtë mostër (nëse është zhvilluar) është _________________________________ 

. 

Në mostrën b) gjenden ___________________ , kurse reaksioni kimik i cili është zhvilluar në 

këtë mostër (nëse është zhvilluar) është __________________________________________ . 

Në mostrën c) gjenden _____________________ , kurse reaksioni kimik i cili është zhvilluar 

në këtë mostër (nëse është zhvilluar) është _________________________________ . 

B) Tretësira e kaltër në mostrën b) rrjedhë nga ___________________ . 

C) Tretësira me ngjyrë të kuqe në të kafesë në mostrën c) rrjedhë nga _____________ . 

 

3. Raporti i numrit të atomeve në hidroksidin e një metali është 1:1:3. Numri rendor i 

metalit është 2.6 herë më e madh se numri rendor i atomit të borit. Llogaritni pjesëmarrjen 

në masë të anioneve në njësinë e formulës të këtij hidroksidi të metalit të panjohur.  

4. Fortësia e ujit është një nga parametrat e rëndësishëm në aspektin e kualitetit të ujit. 

Fortësia e ujit rrjedhë nga kripërat e kalciumit dhe magnezit. Këto kripëra mund të jenë në 

formë të bikarbonateve dhe sasive shumë të vogla të karbonateve ose në formë të sulfateve 

dhe klorureve. Kripëra të kalciumit ka shumë më shumë krahasuar me kripërat e metaleve 

tjera alkalino tokësore dhe për këtë arsye fortësia e ujit shprehet në pjesë të oksideve të 

kalciumit ose karbonateve të kalciumit në 100.000 pjesë uji, respektivisht në shkallë 

gjermane ose franceze të fortësisë së ujit. Një shkallë gjermane e fortësisë së ujit paraqet një 

pjesë të CaO në 100.000 pjesë uji, respektivisht 10 mg CaO në 1 dm3 ujë. 

Te studimet e fortësisë së ujit përcaktohet fortësia e përgjithshme dhe fortësia 

karbonate e ujit. Një nga metodat për përcaktimin e fortësisë së ujit është metoda e titrimit 

volumetrik. Aparatura për këtë metodë është paraqitur në Figurën 3. Në erlenmajer janë 

përgatitur 100 cm3 ujë, fortësia e të cilit do të studiohet, në të cilin janë hedhë disa pika 

indikatorë gjegjës. Me biretë janë pikuar  5.3 cm3 acid klorhidrik, me përqendrim sasior  0.1 

mol/dm3 dhe në këtë moment ndryshimi i ngjyrës së indikatorit tregon se ka përfunduar 

reaksioni mes hidrogjenkarbonatit të kalciumit (bikarbonatit të kalciumit) dhe acidit 

klorhidrik. Shkruani reaksionin i cili zhvillohet dhe përcaktoni fortësinë karbonate të ujit në 

mostrën e studiuar. Fortësinë e ujit shpreheni me shkallë gjermane.  

    

                 Figura 3. 

       

 

 

Bireta 

erlenmajeri me 
mostrën që studiohet 
dhe indikatorë 

5. Tretshmëria nitratit ë argjendit (I) në ujë në 0°C është 125.2 g. Llogaritni pjesëmarrjen 

në masë të nitratit të argjendit (I) në tretësirën e ngopur në 0°C. 

 

6. Acidi klorik HClO3, përfitohet me veprimin e acidit sulfurik në klorat të bariumit. 

Llogaritni sa molekula të kloratit të bariumit nevojiten për përfitimin 200 cm3  të acidit klorik 

me dendësi 1 g/cm3? 

 

7. a) Nëse sferat e vogla të gjelbra paraqesin jonet e klorit, ato rozë jonet e natriumit, 

sqaroni se çka është paraqitur në figurën  4A dhe cilat procese janë paraqitur në figurën 4B 

dhe 4C.  

 

                                                                 Figura 4. 

b) Nëse është e mundur, me barazime kimike paraqitni një nga proceset në figura. 

c) Duke përdorur të dhënat nga SPE, sqaroni llojin e lidhjes në komponim që formojnë jonet 

në foto. Përdorni simbolet dhe formulat e Luisit gjatë sqarimit.  

d) Duke përdorur simbolet dhe formulat e Luisit, sqaroni llojin e lidhjes që formohet mes 

atomeve të azotit dhe atomeve të hidrogjenit.  

e) Sqaroni ndryshimet në sjellje të komponimeve të cekura në këtë pyetje, gjatë kontaktit të 

tyre me ujë. Në sqarim përdorni edhe barazimet gjegjëse kimike.  

 

8. Acetoni është (rrethoni përgjigjen e saktë ): 

a) hidrokarbur i pangopur. 

b) 2-butanon. 

c) komponim i formuar me dehidrogjenizimin e alkoolit primar.  

d) komponim i formuar me dehidrogjenizimin e alkoolit sekondar.  

e) komponim i formuar nga karburi i kalciumit dhe uji.  

 

 

9. Formula e përgjithshme acideve dikarboksilike alifatike të ngopura ( ku n= 0,1,2,3...) 

është:  ____________________________ . 

 

10.  Emërtoni grupet e dhëna (me simbolin X është shënuar molekula e thjeshtëzuar 

organike, pjesë e të cilave janë grupet e paraqitura): 

 

 

 

 

11.  Ozonoliza është reaksion organik ku vjen deri te shkëputja e lidhjeve të pangopura në 

molekulat organike, gjatë reaksionit të tyre me ozon. Produkti i reaksionit varet nga lloji i 

lidhjes i cili pastaj oksidohet si dhe nga kushtet në të cilat zhvillohet reaksioni. Në hapin  e 

parë të ozonolizës së alkineve formohen ozonidet, me dekompozimin e të cilëve me reaksion 

me ujë formohen diketonet. Kur këto diketone reagojnë me peroksid të hidrogjenit, 

formohen acidet karboksilike.   

A) Paraqitni reaksionin e ozonolizes së 2-pentinës (paraqitni reaksionin e përgjithshëm, pa 

ndërprodukte).  

B) Nëse për reaksionin e ozonilizës nuk do të përdorej ozoni i pastër por ajri, në të cilin niveli 

i ozonit është 380 mg/m3, sa dm3 ajër do të nevojiten për ozonolizën e 0.02 moleve të 2-

pentinës. 

12.  Përcaktoni formulën molekulare dhe paraqitni formulat e mundshme strukturore të 

komponimit i cili përbëhet nga 64.86 % karbon dhe 13.51 % hidrogjen. Pjesa tjetër e mbetur 

është oksigjen që është drejtpërdrejtë i lidhur me dy atome karbon.  

 

 

13. Uthulla natyrore formohet me fermentimin alkoolik e lëndëve të frutave të ndryshme 

dhe të rrushit. Uthulla është produkt i veprimit të baktereve të uthullës ku zhvillohet 

oksidimi i etanolit në prani të enzimës, alkool oksidazës.  

Llogaritni masën e etanolit që jep ajo masë e acidit etanik,  që mund të përfitohet me 183 g 

të tretësirës së uthullës 16 %. Sa dm3 dhe cili gaz (të llogaritur në kushte normale), lirohet me 

rastin e përfitimit masës së llogaritur të etanolit me procesin e fermentimit alkoolik të 

glukozës.   

 

 

14. Vizatoni formulën strukturore të acidit trans-oleinik   

 

15.   a) Glicina (Gly) dhe Alanina (Ala) janë definitivisht dy aminoacide më të pranishme në 

organizmin e njeriut (në kllapa janë cekur shkurtesat e zakonshme për aminoacide). Shkruani 

formulat e tyre strukturore.  

b) Glicina në sasi të madhe është e pranishme në kolagjen. Kolagjeni i takon proteinave 

natyrore dhe ka disa funksione të rëndësishme biologjike (në sasi të mëdha është i 

pranishëm në indet lidhore dhe u jep gliqeve (tendinave) qëndrueshmëri kurse lëkurës 

elasticitet). Në figurën 5 janë ilustruar pjesët e glicinës, prolinës (Pro) dhe hidroksiprolinës 

(Hyp), aminoacide këto të pranishme në kolagjen.   

                               Figura 5. 

Varësisht nga lloji i kolagjenit, krahas të cekurave, në përbërje të tij hyjnë edhe aminoacide 

tjera, të cilat në skemën në vijim (sekuenca e aminoacideve të kolagjenit) janë të paraqitura 

me simbolet X dhe Y. Aminoacidet X dhe Y dallohen sipas vargut anësor.   

                                                                  Gly-Pro-Y-Gly-X-Hyp 

Paraqitni strukturën e kësaj pjesë të molekulës së kolagjenit duke përdorur aminoacidet me 

formula strukturore të njohura (Gly), të dhëna (Pro, Hyp) dhe të përgjithshme (X, Y) ashtu që 

Gly të jetë në fundin terminal N.   

c) Kolagjeni (si dhe proteinat tjera) është biologjikisht aktiv në temperaturë të caktuar. Me 

rritjen ose zvogëlimin e temperaturës optimale dëmtohet  ____________ e proteinës dhe ajo 

e humb funksionin e vet. Ky proces quhet  __________________ . 

